
Fréttabréf, ágúst, 2003.

Ágæti innleggjandi.

Norðlenska tekur forystu í tæknivæðingu í kjötiðnaði

Mitt í erfiðum rekstri og verðfalli á kjötmörkuðum hefur Norðlenska unnið að því að tæknivæða vinnslur félagsins. Sumarið 2002 var tekin í notkun byltingarkennd úrbeiningarlína frá Marel hf. fyrir dilkakjöt í vinnslustöð Norðlenska á Húsavík og í sumar var ámóta úrbeiningarlína fyrir stórgripakjöt tekin í notkun í vinnslustöð fyrirtækisins á Akureyri. Í kjölfarið var allur skurður á stórgripakjöti fluttur til Akureyrar, sem hefur í för með sér umtalsverðan sparnað í rekstri. Þessar nýju flæðilínur frá Marel á Húsavík og Akureyri eru hrein bylting í meðferð og vinnslu dilka- og stórgripakjöts og hafa þær vakið mikla athygli út fyrir landssteinana. Því hafa fjölmargir erlendir gestir komið í vinnslustöðvar Norðlenska á Húsavík og Akureyri á síðustu mánuðum og kynnt sér hvernig línurnar virka. 

Áætluð stórsókn í útflutningi á Bandaríkjamarkað 

Norðlenska áformar í haust verulega sókn inn á Bandaríkjamarkað með aukinni markaðssetningu og innkomu í fleiri búðir. Verður kjötið sent gaspakkað í gámum með skipum til Bandaríkjanna. Þessi útflutningur verður grunnurinn að því að unnt verði að greiða hærra verð fyrir útflutning utan hefðbundinnar sláturtíðar og greiða hluta útflutnings fyrir áramót. Mikilvægt er að stöðugt framboð verði á  kjöti fram í desember til þess að geta annað eftirspurn markaðarins. Í ljós hefur komið að sala á fersku dilkakjöti til Bandaríkjanna í september og október helst að fullu í nóvember og fram í desember.

Áfram bylting í vinnslu í sláturtíð
Fylgt verður eftir þeirri breytingu sem gerð hefur verið í vinnslu í sláturtíð með því að skera 500 dilkaskrokka á dag og hluta aðra 500 skrokka. Fast að helmingur dagsslátrunar verður þannig unninn í sláturtíð. Mikið vinnst með því að vinna kjötið ferskt, við það sparast geymslukostnaður, meðhöndlun verður minni og kjötið hefur lengra geymsluþol. Norðlenska setti upp í lok ágúst fullkomið kælikerfi í kjötsal félagsins til að fylgja eftir þessari breytingu og bæta meðferð kjötsins.

Verð í ágústslátrun og forslátrun í september

Tafla 1 sýnir álagsverð í ágústslátrun og forslátrun í september. Vert er að benda á að útflutningsskylda er lægri í fyrstu viku í september auk þess sem útflutningsverð er hærra. Verulegt sláturpláss er laust í þessari viku og eru bændur hvattir til að nýta sér það. Allir hafa rétt til að koma með fé til forslátrunar í þeirri viku svo lengi sem sláturpláss leyfir. Álag er greitt á eftirtalda flokka E-U-R 1-2-3 og O 1-2.
	Tímabil
	Greiðsla

Markaðsráðs
	Álags-

greiðsla
	Útflutnings-

greiðsla
	Fjöldi dilka

	18. – 24. ágúst
	300 kr. á dilk
	7%
	245  kr. á kg
	1200

	25. – 31. ágúst
	200 kr. á dilk
	5%
	220 kr. á kg
	3000

	1. – 7. sept.
	100 kr. á dilk
	4%
	180 kr. á kg
	7000

	8. – 14. sept.
	
	2%
	160 kr. á kg
	9000

	15. sept. –  31. okt.
	
	0%
	150 kr. á kg
	ótakm.

	Tafla 1.   Álagsverð í sauðfjársláturíð


Verð í haust

Verðfall hefur orðið á kjöti vegna offramboðs á undanförnum tveimur árum. Þannig er verð til svínakjötsframleiðenda nú einungis helmingur þess sem það var fyrir tveimur árum. Lægra verð á  hvítu kjöti hefur minnkað sölu á dilkakjöti og nemur samdrátturinn um 8% í ár. Sláturleyfishafar hafa setið uppi með auknar birgðir og reynt að bregðast við þessari samkeppni með því að lækka verð á dilkakjöti og hefur það orsakað verulegt tap í greininni. Ekkert bendir til að jafnvægi náist á næstu mánuðum og verð náist upp á nýjan leik. Ef verja á markaðsstöðu dilkakjöts er því nauðsynlegt að halda verði á markaði áfram lágu. Afleiðing af þessu er að verð lækkar á öllum flokkum dilkakjöts til bænda, þó misjafnlega mikið en mest í feitum flokkum. Verð fyrir kjöt af  fullorðnu stendur í stað milli ára. Hægt verður að fylgjast með upplýsingum um verð og greiðsluskilmála á heimasíðu Norðlenska - www.nordlenska.is.
	Fituflokkar

	Holdfylling
	1
	2
	3
	3+
	4
	5

	DE
	282
	282
	276
	246
	195
	179

	DU
	282
	282
	276
	246
	195
	179

	DR
	267
	276
	257
	219
	179
	179

	DO
	246
	267
	219
	219
	179
	179

	DP
	219
	219
	219
	219
	179
	179

	VP
	179
	
	
	
	
	

	VR
	
	
	219
	
	179
	

	VHR
	
	
	45
	
	45
	

	VHP
	45
	
	
	
	
	

	FP
	30
	
	
	
	
	

	FR
	
	
	45
	
	    30
	

	Tafla 2.       Verð fyrir sauðfjárafurðir með fyrirvara um ritvillur. 

                   Öll verð eru án vsk.Verðskrá tekur gildi 1. september.



Gærur og slátur

Verð hefur farið lækkandi á gærum og stefnir félagið að því að greiða að lágmarki 200 krónur fyrir dilkagærur og 40 krónur fyrir gærur af fullorðnu. Verð á slátri verður ekki ljóst fyrr en fyrir liggur hvernig tekst að koma því í verð og hver verðþróun á markaði fyrir dilkakjöt verður á næstu vikum. 

Lægra útflutningsverð á aðal sláturtíma 

Útflutningsverð verður lægra í ár en í fyrra á aðal sláturtíma vegna lægra gengis íslensku krónunnar en ekki síst vegna aukins kjötmagns sem flytja þarf út. Aukinn útflutningur á Bandaríkjamarkað dugar ekki til að vega upp á móti því mikla magni sem flytja þarf út. Óhjákvæmilegt er því að verulegt magn af kjöti fari á markaði sem því miður skila einungis heimsmarkaðsverði.

Greiðslutilhögun
Norðlenska mun greiða fyrir sauðfjárafurðir með sama hætti og undanfarin ár með því að greiða 75% af kjöti þann 31. október og 25% þann 15. desember. Félagið hefur fengið afurðalán hjá Landsbankanum til þess að greiða fyrir sauðfjárafurðir, enda eitt af fáum félögum sem hefur selt allt dilkakjöt sem slátrað var á síðasta ári. Gærur verða gerðar upp fyrir 15. desember. Staðgreitt verður fyrir kjötinnlegg í ágústslátrun hvort sem  er til innanlandssölu eða til útflutnings á föstudegi vikunni eftir innleggsviku. Útflutningur greiðist í þrem hlutum 30. desember, 30. apríl og 30. ágúst.

Fjárhagsleg endurskipulagning og aðkoma bænda

Á síðustu mánuðum hefur verið í gangi vinna við fjárhagslega endurskipulagningu félagsins. Sú vinna hófst formlega á aðalfundi þar sem allt hlutafé félagsins var fært niður og nýtt hlutafé að upphæð 50 m.kr var boðið hluthöfum. Áskrift fyrir því hlutafé rann út nú 20. ágúst og er þegar hafin vinna við enn frekari aukningu hlutafjár. Vilji er fyrir því að framleiðendur ásamt hagsmunaaðilum komi að þeirri aukningu hlutafjár og er þegar komin hópur fjárfesta og hagsmunaaðila sem hafa lýst sig reiðubúna til að gerast eignaraðilar að félaginu. 

Hefur á þessum grunni verið ákveðið að bændur sem leggja inn hjá Norðlenska verði eignaraðilar að félaginu á þann hátt að haldið verði eftir 4% af verði fyrir innlegg bænda. Framkvæmd þessi er hugsuð þannig að því fjármagni sem haldið er eftir, verði varið til þess að koma á laggirnar félagi í eigu bænda sem noti síðan umrætt fé til að kaupa hlutafé í Norðlenska. En er þó óvíst hvort af stofnun slíks félags verði, enn ef ekki þá verða 4% endurgreidd innleggjendum án vaxta í árslok.  Er gert ráð fyrir að öllum innleggjendur hjá Norðlenska  verði gert að samþykkja þessa aðferð með undirritun sinni á sláturfjárloforð.

Lenging sláturtíðar

Norðlenska áætlar að slátra um 5-7.000 fjár í nóvember og byrjun desember. Greitt verður álag sem auglýst verður á heimasíðu félagsins og verður útflutningsverð einnig hærra en 150 kr pr kg. Bændur fá greitt vaxta- og geymslugjald fyrir þau lömb sem koma til slátrunar á þessu tímabili. Útflutningsskylda verður 33% 1.-15. nóv. 25% 16.-30. nóv og 17% í desember. Tilgangur með svo mikilli slátrun eftir venjubundna sláturtíð er að auka framboð á fersku dilkakjöti til Bandaríkjanna. Einnig er stefnt að því að gaspakka töluverðu magni af fersku kjöti í byrjun desember nk. fyrir innanlandsmarkað. Bændur eru beðnir að geta þess í sláturfjárloforði ef þeir hyggjast leggja inn dilka á þessu tímabili, að lágmarki þarf hver bóndi að leggja inn 20 lömb. Þá er rétt að benda á að vel hefur gefist að gelda smá hrútlömb fyrir miðjan september og ala þau fram í nóvember, en í ljós hefur komið að þau fitna síður en gimbrar.

Heimtaka

Heimtaka verður með sama hætti í ár og 2002. Ekki verður hægt að fá kjöt geymt hjá Norðlenska, hvorki á Akureyri, Húsavík né Fossvöllum. Er þetta gert til þess að einfalda reksturinn og draga úr kostnaði. Bændur geta hins vegar fengið heimtökukjöt afhent ferskt í heilum skrokkum, frosið sjöpartasagað og fínsagað. Bændur verða að taka heim allt sitt heimtökukjöt ferskt eða frosið innan þriggja daga frá slátrun. Teknar verða 1.400 kr. án vsk fyrir slátrun á dilk í heimtöku innan heimtökuréttar, 2.030 kr. fyrir dilk utan heimtökuréttar og 1.670 kr. fyrir slátrun á fullorðnu. Ekki er greitt sérstaklega fyrir sjöpartasögun, en 300 kr pr stykki fyrir fínsögun.

Óskir um heimtöku skulu berast sláturhúsi eigi síðar en við komu fjárins í réttina og skal þar tilgreina hvernig kjötið skuli afhent - ferskt, frosið og þá hvernig sagað.
 Slátursala

Slátursala verður í sláturhúsinu á Húsavík frá 24. september til 24. október. Bændur munu þó geta fengið afhent slátur utan þess tíma - mönnum er bent á að panta slátur með dags fyrirvara til þess að auðvelda afgreiðslu. Slátursala verður rekin í samvinnu við verslunina Úrval í Hrísalundi á Akureyri og verslanir á á Austurlandi.

Flutningur

Tveir aðilar munu annast flutninga fyrir Norðlenska í haust. Annars vegar Reynir B. Ingvason í Þingeyjarsýslu og hins vegar Sigurður Jónsson á Austurlandi. Flutningsgjald verður hið sama á öllu innleggssvæði Norðlenska, eða 8,4 krónur án vsk pr kg. Gildir þetta gjald um flutninga hvort sem fé er flutt af Austurlandi, úr Þingeyjarsýslu, Eyjafirði eða frá Vopnafirði   Bændum verður áfram gefinn kostur á að flytja sitt eigið fé á eigin flutningatækjum hafi þeir gert það fram að þessu. Allir bændur munu þurfa að greiða flutningsgjald, en þeir sem flytja sjálfir munu fá greitt útboðsverð þó aldrei hærra en það sem af þeim er reiknað. Ekki verða greiddir reikningar frá þeim er láta aðra flutningsaðila flytja frá sér. Ástæðan fyrir sameiginlegum flutningum er lækkun og jöfnun flutningskostnaðar milli bænda, enda er ekki sanngjarnt að menn gjaldi þess að búa í nálægð við sláturhús sem lagt er niður.

Niðurröðun

Niðurröðun verður með sama sniði og undanfarin ár. Gengið er út frá föstu sláturskipulagi á slátursvæði Norðlenska í Eyjafirði og Þingeyjarsýslum. Halldór Sigurðsson á Sandhólum verður réttarstjóri á Húsavík. Skipulag á Austurlandi verður með sama sniði og verið hefur og Aðalsteinn Jónsson í Klausturseli verður réttarstjóri á Fossvöllum. Munu þeir Halldór og Aðalsteinn raða saman sláturfjárloforðum og og skipuleggja slátrun í sameiningu. Sjá má niðurröðunina í töflu 3.  Slátrað verður dilkum í tveimur umferðum þar sem hin fyrri hefst með forslátrun 1. september og slátrun í Mývetningadeild 3. september. Fyrri umferð lýkur 5. október og þeirri seinni 25.-30. október, allt eftir því hversu margt fé verður tekið. Fullorðnu fé verður slátrað að lokinni tveimur umferðum dilkaslátrunar, en þó er ljóst að frá þeim bændum sem hafa fátt fé verður fullorðið fé tekið með í seinni umferð dilkaslátrunar. Stefnt er að því að slátra á milli 15-20.000 fjár á Fossvöllum, en það fer það þó eftir sláturfjárloforðum hvernig slátrun verður háttað. Sláturfjárloforðum skal skila í síðastalagi þann 1. september.

	Tafla 3. Skipulag sauðfjárslátrunar.


Staða félagsins

Rekstur Norðlenska hefur á síðustu tveim árum verið erfiður. Þó hefur orðið verulegur rekstrarbati,  m.a. styrktist rekstur Norðlenska milli áranna 2001 og 2002 um 100 milljónir króna. Engu að síður varð félagið rekið með verulegu tapi á rekstrarárinu 2002. Það sem af er þessu ári hefur afkomubatinn haldið áfram og stefnir í svipaðan rekstrarbata milli áranna 2002 og 2003. Í þessu ljósi er nú leitað leiða leiða til að endurskipuleggja fjárhag félagsins. Aðalfundur Norðlenska í sumar samþykkti tillögu um heimild til að auka hlutafé félagsins um allt að 450 milljónir króna. Jafnframt voru samþykktar tillögur um fjárhagslega endur-skipulagningu félagsins og er sú vinna komin í fullan gang. Leitast verður við að ná niðurstöðu í þeirri vinnu á næstu mánuðum. Kaldbakur hf., aðaleigandi Norðlenska, tryggði félaginu strax sölu á um 50 milljónum króna að nafnvirði og þannig skapaðist svigrúm til þess að endurskipuleggja fjárhag félagsins.
Markaðsstaða

Með endurskipulagningu undan-farinna ára hefur Norðlenska styrkt stöðu sína verulega á markaði fyrir dilkakjöt. Félagið selur fjórðung alls dilkakjöts sem fer til útflutnings eða á innanlandsmarkað og verða nánast engar birgðir af dilkakjöti hjá Norðlenska í upphafi sláturvertíðar. Félagið er því vel í stakk búið að koma því dilkakjöti sem það tekur til innleggs á 
markað.  Sama gildir um nautgripakjöt, félagið hefur sölu á öllu því kjöti er leggst til í Þingeyjarsýslu, Eyjafirði og á Austurlandi. Upp-bygging Norðlenska hefur skilað því að úrvinnsla hefur verið flutt norður á öllu því kjöti sem framleitt er á framangreindum svæðum og bændur búa við öryggi um sölu sinna afurða. Það er því mikilvægt að bændur á þessu svæði þjappi sér saman um félagið til þess að varðveita þá markaðsstöðu sem það hefur. Tímabundin fórn í formi greiðslu til þess að byggja upp efnahag félagsins og öðlast með því eign í félaginu er því öðru fremur til þess fallin að verja tekjumöguleika þeirra bænda á Austurlandi, í Þingeyjarsýslu og Eyjafirði sem skipt hafa við félagið.

Símar hjá Norðlenska


			Húsavík		Fossvellir


Réttarstjóri		840 8895		8951085	


Stöðvarstjóri	460 8888


Skrifstofa		460 8880		471 1043


Sauðfjárrétt	460 8895


Frysting		460 8898


Slátursala		460 8897


Mötuneyti		460 8887


Skrifstofa Akureyri	460 8850


Fax		460 8881		471 1158





Símar hjá bílstjórum





				Heima		NMT		GSM


Aðalsteinn Guðmundsson	464 1955		8542018		892 7276


Reynir B. Ingvason		464 3518		852 1018		893 1018


Ragnar Þorsteinsson		464 3592		847 6325


Sigurður Jónsson				853 4480		8934480


Emil Jóhann Árnason						863 1075





	





Með kveðju, 

